nzubu, kadi kaakamanya mua kumutshikisha bualu bua wakadi

muibaka bimpe.” (Luka 6:47,48)
“Nuikale benji ba diyi.” (Yakobo 1:22)
“Badi bateleja Diyi dia Nzambi, badi badilama, badi ne
disanka.” (Luka 11:28)

Palua lufu mu diku dia Bena Kilisto

“Tudi bamanye ne, Bikala nzubu wa pa buloba wa mubidi wetu
mupuke, tudi ne nzubu mufume kudi Nzambi, nzubu udi kayi
muasa ne bianza, udi mu diulu tshiendelele” (2 Kolinto 5:1). Paka-
fua muana mukese wa Mukelenge Davidi, yeye wakambila bena
mudimu bende ne, “Muana wakamana kufua ... ndi mumanye
mua kumufululula kabidi, anyi? Nenye kudiye, kadi yeye kena
mua kupingana kundi.” (Tangila 2 Samuele 12:19-23)

“Semenayi pabuipi ne Nzambi ne yeye neasemene

pabuipi nenu.” (Yakobo 4:8)
“Nusanke misangu yonso; nuikale nutendelelatendelele; mu
malu onso nusakidile Nzambi, bua edi ndisua dia Nzambi mu
Kilisto Yesu bua bualu buenu.” (1 Tesalonike 5:16-18)

“Mukelenge udi pabuipi. Lekelayi kuditatshisha ku bualu
bumue; kadi mu malu onso ku ditendelela ne ku disengelela
numanyishe Nzambi bua milombo yenu ne disakidila. Ne
ditalala dia Nzambi, didi ditamba dijingulula dionso dia bantu,
nedilame mitshima yenu ne meji enu mu Kilisto Yesu.”

(Filipoi 4:6,7)

Diku dia Bena Kilisto

“Bikala Yehowa kayi wasa nzubu, badi bamuasa badi
bakuata mudimu ewu patupu. Bikala Yehowa kayi ulama
musoko, mutentekedi udi utabala patupu.” (Musambu 127:1)

Diku dia Bena Kilisto didi dia mushinga mukole ku mesu kua
Nzambi. Didi muaba wa munya; Bena Kilisto badi “bana ba
munya ne bana ba dituku” (1 Tesalonike 5:5). Mukelenge Yesu
wakamba ne, “Ndi munya wa ba pa buloba; wandonda kena
wendakana mu midima, kadi neikale ne munya wa muoyo.”
(Yone 8:12)
Nzambi wakajadika diku dia kumpala
Nzambi wakamba ne, “Tuenze muntu ne tshifuanyikiji tshietu
mufuanangane netu ... Nzambi wakafuka muntu ne tshifuanyikiji
tshiende; wakamufuka ne tshiafuanyikiji tshia Nzambi; wakaba-
fuka balume ne baka;ji.” (Genese 1:26-28)

Nzambi kakapesha Adama mukaji wende, Eve, bu mupika
wende, anyi bu muena mudimu wende, kadi bua bobo kuikala ne
bukokeshi popamue pamutu pa bufukibua buende, ne bua kuasa
nzubu wabo bua butumbi bua Mufuki wabo. Kabakadi bu
nyama, bakadi mua kuyikilangana ne Nzambi. Nzambi wakenza
Eve ku lubale lua Adama; wakabafuka bua kunangangana ne
kukuatshishangana !

Mbimpe bua muena Kilisto abakangana ne muena Kilisto

“Muena ditabuja udi ne tshitupa kayi ne udi kayi ne ditabuja?”
(2 Kolinto 6:15). “Bantu babidi badi bendela pamue, bikalabo
kabayi badianjile kumvuangana, anyi?” (Amosa 3:3)

Mukanda wa Nzambi udi wamba ne, “Lekelayi kulamakajibua
ne badi kabayi bena ditabuja bu badi kabayi bakanangane; bua
buakane budi ne bulunda kayi ne bualu bubi; anyi munya udi ne
buobumue kayi ne midima?... bualu bua tuetu tudi bu ntempelo

wa Nzambi udi ne muoyo; bu muakamba Nzambi ne, Nengikale
munda muabo, nengendakane munda muabo; nengikale Nzambi
wabo ne bobo nebikale bantu ba banyi banyi. Nunku umukayi
munkatshi muabo, nuikale batapaluke, bu mudi Mukelenge
wamba.” (2 Kolinto 6:14-17)

“Netubikile nsongakaji, netumuebeje yeye”

“Bakabikila Lebeka, bakamuebeja ne, Udi musue kuya ne muntu
ewu, anyi? Yeye wakabakudimuna ne, Nyaya.” (Genese 24:57 58

Mbidi bimpe, kumpala kua Bena Kilisto babuela mu dibaka,
bakaji ne balume, bua kukeba dilombola dia Nzambi. Ku mesu
ende, dibaka didi bua matuku onso adi bena dibaka ne muoyo.
Mukanda wa Nzambi udi wamba ne, “Umumanye yeye bimpe
mu bienzedi biebe bionso, yeye neakululamishile njila yebe”
(Nsumuinu 3:6). Bikala bantu ba Nzambi bakebakeba kumanya
disua dia Nzambi bualu bua dibaka, kunshikidilu bobo nebambe
ne muntu wa kale kale ne, “Panakadi mu njila Yehowa
wakandombola.” (Genese 24:27)

Bana badi ba mushinga mukole ku mesu kua Nzambi

Dituku dikuabo, pakadi bayidi ba Mukelenge bipata bana
kudiye, Yeye biende wakadi ne tshiji, wakabambila ne,
“Nuitabuje bua bana bakese kulua kundi, kanubakandi; bualu
bua bukelenge bua Nzambi mbua badi bu bana. Bulelela, ndi
nuambila ne, Muntu yonso udi kayi witabuja bukelenge bua
Nzambi bu muana mukese, kena ubuelamu.” (Mako 10:14,15)

“Nzubu wa bantu bakane neajalame.” (Nsumuinu 12:7)
Mukelenge Yesu wakamba ne, “Muntu yonso udi ulua kundi,
udi umvua meyi anyi, udi waenza, nenuleje udiye mufuanangane
nende; yeye udi mufuanangane ne muntu wakadi muibake
nzubu, wakimba mutubu mule, wakateka bishimikidi pamutu pa
dibue dinene. Pakabanda mayi a misulu, mayi akakuma ku



